
Dashashloki Stavaraja

த³ஶஶ்லோகீஸ்தவராஜ:

யோ தே³வ: ப்ரத²மோ விதீ⁴ஶஹரிமுக்²யாநாம் புரோ நாகிநாம்
ய: ஶுண்டா³பரிஶோபி⁴லம்பி³ஜட²ரோ யோ நாலிகேரப்ரிய: ।

மூலாதா⁴ரசதுர்த³லாப்³ஜவிலஸச்ச்²ரீவல்லபா⁴நாயகோ
விக்⁴நாந் நோ விது⁴நோது மோத³கக்ரு’தாநந்த:³ஸ விக்⁴நேஶ்வர:॥ 1॥

ய: ஶூரம் ஸிம்ஹவக்த்ரம் நிகி²லஸுரரிபும் தாரகம் சாபி யுத்³தே⁴
ஸம்ஹ்ரு’த்யாஶேஷதே³வாநபரிமிதக்ரு’பாபூர்ணத்³ரு’ஷ்ட்யா ஜுகோ³ப ।

ஸாக்ஷாச்ச்²ரீஶிவஶக்த்யபி⁴ந்நமஹஸா ஸஞ்ஜாமூர்த்யுஜ்ஜ்வல:

ஸோऽஸ்மாந் பாது ஷடா³நந: ப்ரதிதி³நம் நாநாவிபத்³வ்ரு’ந்த³த:॥ 2॥
ப்⁴ராஜத்³ரத்நமயாக்ரு’தேரிஹ மஹாமேரோ:ஸமந்தாத் ஸதா³
ப்ராத³க்ஷிண்யவஶாத் தம: பரிஹரந் ய: பாதி லோகாநிமாந் ।

தேஜோராஶிரபாரபூ⁴ரிகருணஶ்ச²ந்தோ³மயோ பா⁴ஸ்கர:
ஸோऽஸ்மாந் பாது விதூ⁴ய ரோக³மகி²லம் சா²யாவிலாஸப்ரிய:॥ 3॥

த⁴நுர்பா³ணௌ வஜ்ராயுத⁴மபி கராப்³ஜைரநுதி³நம்
சதுர்பி⁴ர்பூ⁴ஷாட்⁴யை:ஸ்ரவத³ம்ரு’தஸம்பூர்ணகலஶம் ।

வஹந்தம் ஶுப்⁴ராப⁴ம் விதி⁴ஹரிகி³ரீஶாத்மகதநும்
ப⁴ஜேऽஹம் கல்பத்³ரு ஹ்ரு’தி³ நிஜபராநந்த³ஜநகம் ॥ 4॥

ஶங்க²ம் சக்ரமதா²ங்குஶம் ச த³த⁴தீம் ப்⁴ராஜத்கபாலம் சது-

ர்பா³ஹ்வக்³ரை: ஶரதி³ந்து³குந்த³த⁴வளாம் மர்த்யாநநாம் ஸுந்த³ரீம் ।
நாநாரத்நவிபூ⁴ஷணாம்ப³ரத⁴ராம் ஸஞ்சிந்தகாநாம் ந்ரு’ணா-

மிச்சா²காமப²லப்ரதா³ம் ப⁴க³வதீம் ஶ்ரீகாமதே⁴நும் ப⁴ஜே ॥ 5॥
ஶ்ரீமத்கல்பகஶாகி²மூலவிலஸச்ச்²ரீகாமதே⁴ந்வந்திகே

ஶ்ரீமச்சே²ஷப²ணாஸஹஸ்ரமணிபி⁴ர்பா⁴ஸ்வத்தநோ: ஶார்ங்கி³ண: ।
யா வக்ஷ:ஸ்த²லவாஸிநீ ப⁴க³வதீ ஸௌதா³மிநீவாப்⁴ரகா³
நித்யம் பா⁴தி மமாலயே வஸது ஸா க்ஷீராப்³தி⁴கந்யாந்வஹம் ॥ 6॥

பஞ்சாஶத்³வர்ணரூபா நிகி²லநிக³மஶாஸ்த்ராதி³வித்³யாஸ்வரூபா
ஸாக்ஷாச்ச்²ரீசதுராநநாங்கநிலயா யா ஜ்ஞப்திமாத்ராத்மிகா ।

ஶுப்⁴ராங்கீ³ஸிதவஸ்த்ரபுஷ்பவிலஸந்மூர்திர்மதீ³யே ஸதா³
ஜிஹ்வாக்³ரேऽஸ்து ஸரஸ்வதீ ப⁴க³வதீ ஸா புஸ்தகாத்³யுஜ்ஜ்வலா ॥ 7॥

யா ஸ்ரு’ஷ்ட்யாதி³கபஞ்சக்ரு’த்யநிரதஸ்யார்தே⁴ந்து³சூடா³மணே:

ஸாஹாய்யம் குருதே ஸதா³பி யுவதிர்ப்⁴ராஜத்கபர்தா³மலா ।
ஸா கௌ³ரீ பரஸச்சிதா³த்மகதநுச்சா²யோத்த²விஶ்வாக்ரு’தி:
ஸூர்யேந்த்³ரக்³நிவிலோசநா வஸது மே ஹ்ரு’த்புண்ட³ரீகாந்தரே ॥ 8॥

ஸ்வாபி⁴ந்நாத்மகமாயயா ஶப³லிதோ யோ ப்³ரஹ்மவிஷ்ண்வீஶதா-
மாஸாத்³யாத²கு³ணத்ரயாத்மகமஹாலீலாவிபூ⁴த்யா முஹு: ।

ஸ்ரு’ஷ்ட்வைதத் பரிபால்ய க்ரு’த்ஸ்நமுபஸம்ஹ்ரு’த்யாவஸாநே ஜக³த்
ஸ்வீயேऽசிந்த்யமஹிம்நி ஸுஸ்தி²ததநு: பாயாத³பாயாத் ஸ மாம் ॥ 9॥

யத் ஸச்சித்ஸுக²ரூபமத்³வயமநாஸக்தம் ம்ரு’ஷாமாத்ரகே
விஶ்வேऽஸ்மிந்நபு³தை⁴ரஶாஸ்த்ரகு³ருபி⁴ர்ப்⁴ராந்த்யா ஸமூரீக்ரு’தே ।

தத் ஸாக்ஷாத் பரதத்த்வஸாந்ஜ்ஞகமக²ண்டா³நந்த³பீயூஷநி:-
ஷ்யந்தை³காக்ரு’தி வஸ்து மேऽஸ்து ஸததம் ப்ரத்யங்முகே² சேதஸி ॥ 10॥

ஸ்வாபீ⁴ஷ்டதே³வதாவர்க³ஸ்துதித்⁴யாநஸ்வரூபிணீம் ।
த³ஶஶ்லோகீமிமாம் வீக்ஷ்ய ஸந்த:குர்வந்த்வநுக்³ரஹம் ॥ 11॥
இதி ஶ்ரீத³ஶஶ்லோகீஸ்தவராஜ:ஸமாப்த: ।
த³ஶஶ்லோகீ ஸ்தவராஜாபி⁴ப்ராயஸாரஸர்வஸ்வமபி ஸங்க்³ரு’ஹ்யைகஶ்லோகேநோச்யதே-

சிந்தாயா மணிரூபதாமுபக³தோ யே யோகி³நாம் ப்³ரஹ்மநா-
ட்³யுந்மேஷே ஸதி ஸத்³கு³ரூதி³தரஹஸ்யார்தோ²பதே³ஶாதி³பி:⁴ ।
போ⁴கா³ஸக்திமதாம் ச சிந்திதமநோபா⁴வார்த²தா³யீ ச ய:
ஸோऽக்³ரே மேऽஸ்த்விஹ போ⁴க³மோக்ஷப²லத³ஶ்சிந்தாமணிஶ்சிந்மய:॥
ஸ்தோத்ரஸமுச்சய: 2 (93)

